
 

 

 

 

 

Arctic Fish Greenland A/S-imi piginneqataassutilinnut, 

CVR-nr. 12926057. 

11-05-2022 

 

 

Siulersuisut Arctic Fish Greenland A/S-imi, CVR-nr. 12926057, nalinginnaasumik 

ataatsimeersuartoqarnissaanut 2022-mi tallimanngornermi juunip pingajuani nal. 15.00 

Kullorsuup atuarfianiit ingerlanneqartussami matumuuna qaaqquneqarput. 

 

Ullormut oqaluuserineqartussat imaassapput: 

 

1. Aqutsisussamik toqqaaneq. 

2. Ukiumi qaangiuttumi naatsorsuusiorfiusumi ingerlatseqatigiiffiup 

ingerlanneqarneranik siulersuisut nalunaarutaat. 

3. 2021-mut ukiumoortumik nalunaarusiamik akuersineq. 

4. Ukiumoortumik nalunaarusiami akuerineqareersumut tunngatillugu 

sinneqartoorutinik atuinissaq imaluunniit amigartoorutinik matussusiinissaq. 

Ukiumi angusarineqartut t.kr. -5.254 aappaagumut nuunneqarnissaat 

siunnersuutigineqarpoq. Ingerlatseqatigiiffiup piginneqataasuinut agguagarsiassat 

tunniunneqartussat 0 kr-iussasut siunnersuutigineqarpoq. 

5. Siulersuisuni ilaasortassanik qinersineq aammalu taakkununnga 

ajunngitsorsiassanik aalajangiineq. 

Maannamut Frederik Olsen, Themothæus Petersen, Lars Nielsen, Ole Petersen 

aamma Andor Thomsen siulersuisuni ilaasortaapput. 

Siulersuisunut ilaasortassanik qinersinermut tunngatillugu Frederik Olsenip, 

Themothæus Petersen-ip, Lars Nielsenip Andor Thomsenilu siulersuisuni 

ilaasortatut qineqqinneqarnissaat siunnersuutigineqarpoq. Tamatuma saniatigut 

Royal Greenland A/S-imi Aalisariutinik minnernik aalisarnermut siunnersorti 

Tønnes Berthelsen, Ole Petersen siulersuisuni ilaasortaajunnaartoq paarlallugu 

siulersuisuni ilaasortatut siunnersuutigineqarpoq. 

Siulittaasup 50.000kr-nik aammalu ilaasortat 25.000 kr-nik ukiumut 

ajunngitsorsiassaqartinneqarnissaat siunnersuutigineqarpoq. 

6. Kukkunersiuisumik toqqaaneq. 

EY Grønland Godkendt Revisionsanpartsselskab toqqarneqaqqinnissaa 

siunnersuutigineqarpoq. 

7. Siulersuisunit aamma/imaluunniit piginneqataassutilinnit 

siunnersuuteqarsinnaaneq. 



 

 

 

 

Siunnersuuteqarsinnaatitaanermut killiliussap qaangiutinnginnerani 

siunnersuutinik apuussisoqarsimanngilaq. 

 

Ullormi oqaluuserisassat aammalu siunnersuutigineqartut tamakkiisut ataatsimeersuarnermi 

eqqartorneqartussat, ukiumoortumik nalunaarusiaq kukkunersiuisunit, siulersuisunit aammalu 

pisortaqatigiinnit oqaaseqaatitalik ilanngullugu piginneqataasunut takusassianngorlugit 

ataatsimeersuarnissaq kingusinnerpaamik sapaatip akunneri marluk sioqqullugit 

ingerlatseqatigiiffiup nittartagaani http://www.arcticfishgreenland.com/ 

saqqummiunneqassapput. 

 

Ataatsimeersuarneq kalaallisut qallunaatullu ingerlanneqassaaq. Piginneqataasut 

Nuussuarmiittut Nuussuup atuarfianiit oqarasuaatitigut ataatsimeersuarnermi 

peqataasinnaallunilu taasisinnaatitaapput. Piginneqataasut Tasiusamiittut Frederik Olsen 

isumaqatigineratigut peqataasinnaallunilu taasisinnaatitaapput. Piginneqataasut Nuummiittut 

Royal Greenlandip A/S-imit oqarasuaatitigut peqataasinnaallutillu taasisinnaatitaapput. 

 

Ataatsimeersuarnermi imaqarniliaq ataatsimeersuareernerup kingorna kingusinnerpaamik 

sapaatip akunneri marluk qaangiutsinnagit piginneqataasunut takusassianngorlugu 

ingerlatseqatigiiffiup nittartagaanut inissinneqareersimassaaq. 

 

 

Inuulluaqqusillunga 

 

 

Lars Nielsen,  

siulittaasoq. 

http://www.arcticfishgreenland.com/

